
ERHVERVSMINISTERIET

Tamanut tusarniaaneq


Umiarsuarniit mingutsitsinissamik pitsaaliuineq pillugu nalunaarummut (MARPOL) missingiummut tusarniaaneq.

Uunga ”Umiarsuarniit mingutsitsinissamik pitsaaliuineq pillugu nalunaarut” missingiut kakkiussaq tusarniutiginissaanut Søfartsstyrelsen-imit nassiunneqarpoq. Umiarsuarniit mingutsitsinissamik pitsaaliuineq pillugu nunani tamalaani isumaqatigiissummut (MARPOL-imut) allannguutit kingullerpaat allaaserineqarnerannik missingiut imaqarpoq.

Nalunaarusiami makkuninnga allannguisoqarpoq:

1. januar 2024-imiit
· Ilanngussaq I-imi, maleruagassaq 28-imi, ”naggasiutitut immap killinga”-ta ataaniissinnaasunik ammanernik allattukkat amerlineqarput. Sitsiuitsutut isigineqarput, taamaalillutillu ”annertusiartortumik qarsutsinernik” pitsaaliuissallutik, ima paasillugu, taamaallaat ikkussuussat pioreersut immikkoortitigaassusiinik allannguinerullutik.

· Ilanngussaq 1-i tamakkiisumik isigalugu, immikkoortumi IX, maleruagassaq 43-mi ”S”-i peerneqarpoq.

· Ilusilersuineq eqqarsaatigalugu allannguisoqarpoq, taamaalilluni ilanngussat kisitsisitalersorneri tulleriaartinneqarlutik, oqaatsitigut iluarsaassisoqarluni, kingunerisaannik iluarsiissuteqartoqarluni aammalu inatsisit sannaannik tulluarsaasoqarluni.

1. maj 2024-imiit
· Nalunaarummi ilanngussaq V-imi (5-imi),  umiarsuarmi eqqagassanut allattaaveqartussanut umiarsuit angissusaannut piumasaqaatini allannguisoqarpoq. Umiarsuit ulikkaarlutik usillutik 400 tons-inik oqimaassuseqarnissaannut piumasaqaat, 100 tons-inngorlugu appartinneqarpoq.

· Nalunaarummi, ilanngussaq I, immikkoortoq VI-imi (tigooraaveqarfiit), ilanngussaq II, immikkoortoq 8-mi (tigooraaveqarfiit), ilanngussaq IV, immikkoortoq 4-mi (tigooraaveqarfiit),  ilanngussaq V, immikkoortoq 8-mi (tigooraaveqarfiit), ilanngussaq VI, immikkoortoq 17-imi (tigooraaveqarfiit), allannguutinik suliaqartoqarpoq. Nunami tigooraaveqarfiit Miljøministeeriap akisussaaffigimmagit, aammalu allannguutit ilaatinneqarmata taamaallaat paasissutissiinissaq aamma atuaruminartuutitsinissaq pillugit, maleruagassat tamakkua, taassuma suliassaqarfianiipput.

· Nalunaarummi, Immami Akullersuarmi ikuallassaammik (svovl-imik) aniatitsinermut nakkutilliiveqarfik pillugu ilanngussaq VI, maleruagassaq 14-imi allannguutinik suliaqartoqarpoq. Ikuallassaat (svovl) Miljøministeeriap suliassaqarfiata ataaniippoq. Kiisalu Ilassut 1-imi ilanngussaq VI, maleruagassaq 18.5-imut, nutaatut nr. 9 ilanngunneqarpoq. Maleruagassat tamakku Miljøministeeriap suliassaqarfiata ataaniipput, aammalu taamaallaat paasissutissiinissaq aamma atuaruminartuutitsinissaq pillugit, allannguutit ilaatinneqarlutik.

Missingiummi allannguutit T/C-imik nalunaaqutsigaapput.

Nalunaarut, ulloq 1. januar 2024 atuutilersinneqassasoq, naatsorsuutigineqarpoq.

Nalunaarummi, ilanngussaq I, immikkoortoq VI, maleruagassaq 38, 4-4.6 aamma 6-6.5, ilanngussaq II, immikkoortoq 8, maleruagassaq 18, 3-3.6, ilanngussaq IV, immikkoortoq 4, maleruagassaq 12, 2-2.5, ilanngussaq V, immikkoortoq 1, maleruagassaq 8, 2-4, maleruagassaq 10, 3 aamma 3.6, ilanngussaq VI, immikkoortoq III, maleruagassaq 14, 3.3-3.5, maleruagassaq 17, 2-2.5 aamma Ilassut 1-imi nr. 9 ulloq 1. maj 2024 atuutilersinneqassasoq naatsorsuutigineqarpoq.

[bookmark: _GoBack]Nalunaarummut oqaaseqaataasinnaasut, kingusinnerpaamik ulloq 1. december 2023, mbo@dma.dk -mut, kopi-imillu mrj@dma.dk -mut ilanngussilluni e-mail-ikkut Søfartsstyrelsen-imut nassiuteqquneqarput.

Tusarniaanermut akissutit tiguneqartut, tamakku ministeerianeersuunatik imaluunniit ministeeriat ataanniittuniit oqartussaneersuunngippata, www.hoeringsportalen.dk -kkut tamanut saqqummiunneqarumaarmata, Søfartsstyrelsen-imit maluginiaqquneqarpoq.


Inussiarnersumik inuulluaqqusillunga


Maibritt Birch Winther

